
Tá bliain eile imithe agus tá sé in am arís d'Fhéile 
Phléaráca. Bhí an Fhéile 21 bliain ar an bhfód anuraidh 
agus athraíodh na dátaí go dtí mí Mheán Fómhair, mar 

a bhíodh sé sna blianta siar. Tá dhá chúis leis seo. An chéad 
cheann ná go mbíodh daoine ag rá gur mhothaigh siad uathu 
Féile Phléaráca ag an am seo den bhliain. An dara cúis ná go 
bhfuil sé ag éirí níos déanaí chuile bhliain sula dtugtar scéala 
dúinn maidir le maoiniu na Féile. Ní muide amháin a bhfuil 
sé seo ag cur as dóibh. Tá go leor eagrais sa mbád céanna linn. 
Níl gá domsa cur síos mion a dhéanamh faoi cén fath go 
bhfuil sé seo amhlaidh. Tá na nuachtáin ag inseacht dúinn 
chuile lá faoi ghanntan airgid na tíre agus arnó tá tionchar ag 
an lagtrá eacnamíochta orainn uilig. 

De bharr ciorruithe ar an bunmhaoiniú a fháigheann Pléaráca 
Teo. faoi fhoralacha an Chláir Forbartha Áitiúil agus Pobail, ní 
raibh Pléaráca Teo. in ann beirt oibrí pobail a fhostú níos mó. 
D'éirigh Meta Uí Mháille as obair linn ag deireadh mhí 
Aibreáin. Chai.th sí ocht mbliana déag leis an eagraíocht agus 
is mór an chaillteanas í .. Bhí croí Mheta i gcónaí San obair a 
rinne sí le Pléaráca agus rinne sí a dícheall ar son an phobail 
agus ar son na prionsabail ar fad a bhain le Forbairt Pobail. Is 
iomaí duine a raibh tionchar ag 'Meta Phléaráca' orthu, mé 
féin ina measc. 

I mbliana, beidh an 22ú Féile Phléaráca ar siúl i gceantair 
· Eanach Mheáin agus i mBéal an Daingin. Tá míreanna 
spéisiúla a bhaineann leis an gceantar seo le fáil san Iris seo. 
Tá agallamh le Diarmuid Mac an Adhastair faoin sean halla Tí 
Darby, chomh maith le scéalta ó Dhahran agus Singapore. 
Léiríonn scéal Eoin Mac Donncha dúinn an tábhacht atá leis 
na ceardlanna agus tograí ealaíona atá mar chuid lárnach 
d' obair Phléaráca agus na deiseanna a thugann siad do 
dhaoine óga. Chuir Eoin tús lena shaol mar dhamhsóir sna 
ceardlanna a thug Ríonach Ní Néill ar son Phléaráca. Freisin, 
tá roinnt cuimhní cinn againn ó dhaoine eile a bhí páirteach i 
dtograí leis an bPléaráca thar na mblianta. Tá grianghraif 
sean agus nua inti, scéalta, chomh maith le cur síos ar na 
himeachtaí a bheidh ar siúl i rith na Féile. 

Bainigí taitneamh as! 

